
Hlíðarbraut 10.                                                                                                     Hafnarfjörður 25.06.2020. 
 
 
Umsögn vegna athugsemda.  
 
Tillögur að breytingum á aðalskipulagi Hafnarfjarðar, vegna breyttrar landnotkunar, og á deiliskipulaginu 
Suðurbær sunnan Hamars voru auglýstar samhliða á tímabilinu 23.4 – 4.6.2020. Athugasemdir bárust á 
auglýsingartíma.  
Með aðalskipulagsbreytingunni verður hluti svæðis við Hliðarbraut  að íbúðarsvæði í stað samfélagsþjónustu 
og með því heimilt að byggja íbúðarhúsnæði á lóðinni. Deiliskipulagsbreytingin gerir ráð fyrir stofnun nýrra 
lóða meðfram Hlíðarbraut og að þar megi byggja tvö parhús og tvö einbýlishús.  
Í þeim athugsemdum sem fram komu voru m.a. áhyggjur íbúa vegna mögulegra framkvæmda í þegar byggðu 
hverfi, bílastæðamál og hæð fyrirhugaðra íbúðarhúsa.  
Áhyggjur margra íbúa vegna klappa innan lóðarinnar, við Kató, koma fram í innsendum athugasemdum. 
Óskað er eftir svörum við því hvernig framkvæmdum við þær verði háttað. Með hvaða hætti megi draga úr 
áhrifum sprenginga eða annarra aðferða við að koma fyrir undirstöðum húsa og tryggja að þau hafi ekki áhrif  
á nærliggjandi hús svo að ekki þurfi að koma til skaðabóta ? 
Ekki hafa enn verið gerðar sérstakar jarðvegsathuganir á reitnum. Fyrirhuguð hús eru ekki með kjallara. Af því 
leiðir að ekki þarf að sprengja eða rippa með sama hætti og ef svo væri. Farið verður í allar slíkar skoðanir á 
berginu áður en einhverjar framkvæmdir myndu hefjast. Eðlilegast væri að óháður aðili færi í slíka úttekt. 
Útfærsla á sökkli húsanna þyrfti að  taka mið af þeim upplýsingum sem lægju þá fyrir eftir slíka skoðun. Er þá 
frekari útfærsla í höndum þeirra er hyggðust byggja á reitnum. Með vísan til þessa er lagt til  að bæta við 
orðalag greinagerðar deiliskipulagins varðandi þennan þátt.  
 
Óskað er svara er varðar greinitré á lóð við aðliggjandi lóð.  Á deiliskipulagsuppdrætti er ekki gert grein fyrir 
grenitréi á lóð Hlíðarbrautar 8, enda stendur tréið á umræddri lóð. Því hefur ekki verið tekin sérstök afstaða 
til þess. Ábendingin er góð og skoða þarf þá hvernig staðið skuli að málum er varðar tréið í samráði við 
eigendur Hlíðarbrautar 8.  Almennt gildir ákvæði byggingarreglugerðar gr. 7.2.2 um tré og runna á lóðum. Þar 
sem hér er ábendingum um gróðurfar á aðliggjandi lóð, er eðlilegt að setja inn ákvæði  í greinagerð 
deiliskipulagins um samráð varðandi framkvæmdir sem taka tillit til gróðurfars og verndun hans   
 
Í sama bréfi er farið fram á að gluggi er snýr að húsinu vi nr. 8 taki tillit til hússins sem fyrir er.  
Þær teikningar sem nú liggja fyrir eru ekki endanlegar og eðlilegt að frekari útfærsla á þeim verði skoðaðar 
frekar.  
 
Hvað varðar rask innan íbúðabyggðarinnar meðan á framkvæmdum stendur má huga að þvi að þegar gengið 
er til samninga vegna lóðarinar. Mögulegt er að færa inn ákvæði í lóðarleigusamning eða gera viðauka þar 
um þar sem tíundað eru þeir þættir er snúa að frágangi, framkvæmdartíma og öryggi á framkvæmdarstað. 
Slíkt þarf að skoða í frekari samráði við lögfræðinga bæjarins en vel ætti að vera hægt að setja fram kröfur að 
hálfu bæjarins hvernig skuli staðið að slíkum framkvæmdum. Jafnframt mætti kynna fyrir íbúum hvernig 
byggingarferlinu væri háttað, tímalína og mögulegir álagspunktar. Með þvíð móti geta íbúar haf tök  á að 
gera ráðstafanir.  
 

 

 

 
Frá Lífsgæðasetrinu: 

Spítalinn St. Jó. er í eigu bæjarins og hefur undanfarin misseri verið kappkostað við að koma húsinu nær 
upphaflegu horfi svo að sómi sé að.  Nú er skorað á bæjaryfirvöld að hverfa frá fyrirhuguðum hugmyndum að 
uppbyggingu á lóðinni við Hlíðarbraut svo að starfsemi innan gamla spítalans geti dafnað og þess í stað eigi 
að efna til hugmyndasamkeppni um lóðina.  
Því verður ef til vill helst til svara að ugglaust er slíku fjármagni sem færi í slíka samkeppni betur varið í að 
vinna áfram að endurbótum á húsinu og lóðinni í kring, enda gagnast það án efa best þeirri starfsemi sem er 
þar nú og von er á í framtíðinni. 
Í sama erindi er bent á skort á bílastæðum og um leið að ekki megi skerða græn svæði. Bílastæði geta seint 
talist til hluta af fallegu umhverfi og það græna svæði sem nú er á horni Hringbrautar og Hlíðarbrautar er 
milli tveggja innkeyrslna inn á lóð við spítalann. Til heilsueflingar er stutt í önnur falleg útivistarsvæði sem 
ekki eru nú þegar aðþrengt líkt og það sem er lóðinni. Má nefna hæðina við Jófríðastaði þar sem grænt svæði 
teygjir sig alla leið niður að Suðurbæjarlaug, Óla Run tún og Hamarinn svo eitthvað sé nefnt.    Jafnframt 
kemur fram í erindi að ekki hafi verið haldinn sérstakur kynningarfundur fyrir þá aðila sem eru með starfsemi 
í lífsgæðasetrinu.   
Kynningarfundur var auglýstur með lögboðnum hætti og stóð öllum til boða að sækja þann fund sem haldinn 
var 12. maí sl.  

Áhyggjur eigenda aðliggjandi húsa snúa að því að fyrirhuguð hús séu of nálægt. Skuggavarpi o.fl.  
Tillagan gerir ráð fyrir að ný hús standi innar á lóð, frá Hlíðarbraut, en núverandi leikskólabygging. Tæpir 10 
metrar eru milli fyrirhugaðs húss og lóðarmarka við Suðurgötu 39b þar sem minnsta fjarlægðin er.  Síðan 
eykst bilið.  Um 15 metrar verða milli húsanna þar sem minnsta bil er á milli.  
Unnið hefur verið skuggavarp er sýnir áhrif bygginga á nærumhverfi sitt. Uppdráttur verður sendur þeim sem 
athugasemdir gerðu.  
Nokkrar ábendingar bárust á auglýsingartíma þar sem áhyggjur voru vegna útsýnisskerðingar vegna hæða 
nýrra húsa. Í allri umræðu um útsýni innan þéttbýlis skal það haft hugfast að byggð þróast og breytist. Hið 
byggða umhverfi er breytilegt og því geta umhverfisþættir eins og útsýni tekið stakkaskiptum. Útsýni er því 
ekki varanlegur kostur tiltekins staðar innan þéttbýslis.  Hér að neðan eru nokkur helstu dæmi um 
framkomnar athugasemdir:  
 

Suðurgata 35. Varðveita garðinn. 

Hollvinasamtök St. Jó. Ath. Skjalið frá þeim.  

 

 
 

 
Hringbraut 40: 

Hlíðarbraut 7: Leggur til 3 hús í stað 4.  
 
 

 

 

 

 

 

 

 

 

 

 

 

 
Hlíðarbraut 9:  

 
Jófr.st.vegur 6: 
 

 
 
Með nýrri tillögu er aðgengi að núverandi bílskúr með sama hætti. Hins vegar getur verið að grafík á 
teikningu geti virkað á áhorfanda  með þeim hætti þar sem skipulagsmörk liggja þarna við og eru sýnd með 
þar til gerðri línuþykkt að innkeyrslan hverfi. Tillagan  sýnir ekki breytingu á innkeyrslu. 
Deiliskipulagsuppdráttur verður uppfærður til að fyrirbyggja miskilning af því tagi sem lýst er hér að framan. 
 
Hér að ofan hafa verið raktar helstu athugasemdir sem fram kom á auglýsingatíma tillögunnar.  Ekki verður 
séð að í þeim felist neinar þær athugasemdir sem kalla á endurgerð deiliskipulagsins og kynningu á því.  
Þarfar ábendingar koma fram og eðlilegt að sumar að þeim verði hluti af úthlutunarskilmálum lóðanna. 
Deiliskipulags uppdrátturinn verður uppfærður í samræmi við það sem getið er um hér að framan.  Janframt 
er eðlilegt að væntanlegum lóðarhöfum verði gert að kynna fyrirhugaðar frammkvæmdir, tímaramma og 
uppdrætti mannvirkja áður en formleg byggingarleyfisumsókn verður afgreidd af byggingarfulltrúa.  
Með vísan til framgreindrar umsókna er lagt til að  deiliskipulag Hlíðarbrautar 10 og Suðurgötu 40 verði 
samþykkt og erindinu lokið í samræmi við 42. gr. skipulagslaga.  
                            
 
Skipulagsfulltrúi.  


